
! ! ! !我伲小个辰光，记得最牢个
是屋里缺铜钿。老早辰光屋里向
小囡交交关，赚钞票个只有阿拉
爷一个人。清楚个记得阿哥垃拉
!"#$ 年考取了北京师范大学，
阿哥读书个路费、学习用品、棉
衣棉裤棉鞋侪缺缺。哪能办？邻
居顾师傅出了个主意。顾师傅
说，能考取大学勿容易！搿能�，
我伲学人家来佮【%&'】“会”，寻
眼老邻居帮帮忙。

邪气热心个顾师傅召集了
十家老邻居，每家人家拿出十元
洋钿拨我爷娘。

第二个月有搿九家老邻居
每家拿一张纸，纸浪向写一个
数字，邻居老李写个 ()"元，其
他人家个数字侪比伊大，数字
最小个老李拿第二个月个钱。
此时，每家只要拨老李 ()"元就
可以算 *+ 元，我要拨老李 ,-

元。第三个月，又剩下个八家邻
居每家写一张纸，纸上写一个
数字，邻居老章写个 (元，其他
人家个数字都比他大，数字最

小的老章拿第三个月个钱。此
时，每家只要给老章 (元就可
以算 !-元，我家搭以前已经拿
过钞票个老李要给老章 !-元。
第四个月又剩下个七家邻居，
啥人写个钞票最少，啥人拿第
四个月，以前已经拿过钞票个
侪要拿出 !-元。
以此类推，一直到最后一家

拿到其他九家邻居拨伊个 !-

元。假使其中有邻居失约，呒没
拿出钞票个话，迭个邻居个 !-

元就又阿拉屋里出。搿个辰光，
邻居搭邻居之间个关系老真诚
个，也老少有邻居搬场个，拆烂
污个极少。来“会”，有眼像现在
的“招标”，早拿到钞票个也要付
一定个利息，所以垃拉当时有一
定个合理性，也解决了缺钞票个
燃眉之急。

为了尽快担当改善家庭生
活个重任，希望父母亲勿再来
“会”，希望家庭勿再缺钞票，我
呒没考大学，阿拉第一个报名去
了崇明农场。

! ! !我老早点介读中学，碰着“三
秋”农忙辰光，学堂总要安排学生
到郊区“学农”。做眼拔草、挑菜、拾
稻穗之类个轻生活，十五六岁个半
大小囡，一天生活做下来浑身骨头
赛过断脱一样，睏下去就勿想起来。
偏偏天蒙蒙亮，喇叭头就哇啦哇啦
响哉，房东姆妈起来淘米烧早饭。

搿个辰光农村家家墙浪头挂
只叫喇叭头个木盒子。早浪向、中
浪头、夜快头一天三档广播。每天
早浪，伲还睏拉迷迷糊糊个梦头
里，喇叭头就拿伲闹醒。“阿富根谈
生产”搿档节目最响亮，大家拿喇
叭头叫“阿富根”。伲心里侪拉骂
伊，寻到阿富根好好叫拨伊顿生活
吃吃。有一日早浪，阿富根勿响，伲
睏到日上三竿，房东阿伯却辣辣气
呼呼骂山门：“啥人拿阿富根弄坏
脱哉？害得伲睏失寣！”原来农家屋
里穷得煞辣水清，钟呒没一只，出
工、早中晚三餐侪靠阿富根报辰
光。搿日天，房东阿伯听勿到伊个
声音，坐立勿安，烟勿抽，饭勿香，
呒着呒落，像落脱仔灵魂。
直到夜快头别人家喇叭头响，

房东阿伯再拿阿富根弄好。门口凳
浪摆仔把茶壶，一个人吸烟摇扇
子，坐辣竹椅浪，眯起眼睛听阿富

根。喇叭里讲个侪是上海闲话。里
向头个上海说唱、浦东说书咾啥一
下子拿我吸引牢。搿辰光呒没电
视，收音机也极少，村浪呒没娱乐
活动，大家只好听听阿富根解厌
气。有一天，播出民歌《小五更》：
“一更里呀，月亮出东山，五星红旗
多插遍，好像明灯当空悬……”同
学们咿咿呀呀一记头就学会，心里
蛮高兴，决定排练表演唱。我觉得
勿过瘾，用竹爿做仔一副的笃板，
拉仔房东个囡儿，我扮表哥，伊扮
小妹，一道排练喇叭头里广播个
《陆阿大灭钉螺》。学农结束，辣辣
打谷场浪同村民联欢，房东囡儿嗓
音刮辣松脆：“伲个表哥叫陆阿大，
搭伲上台来唱灭钉螺，长凳浪向排
排坐……”一口纯真个本地方言，
嗲是嗲得来覅去话伊，演得活脱势
像，大家侪讲今朝阿富根搭小妹走
出喇叭头到伲村浪来哉。房东囡儿
搭电影《枯木逢春》里个尤嘉一似
一脱式漂亮，我同伊分别辰光，难
舍难分。搿段朦胧个初恋感情，直
到现在难以忘怀。

后首来房东囡儿嫁拨拉江西
小伙子。再次见面大家已经老年，
电视机、收音机普及，喇叭头去仔
历史博物馆。伊讲交关辰光听勿到
阿富根，上海闲话忘记脱哉。伊一
开口，普通话里夹杂本地口音，让
我实在想勿落。

! ! ! !大名鼎鼎个“新天地”边浪向，横
卧拉一个“太平桥公园”，园内一泓湖
水，四面敞开，虽称勿上十分美观，但
对繁华喧嚣个上海中心城区来讲，能
看到介开阔个湖景，并且还好垃拉搿
搭漫步，也够让人心静神怡了。

太平桥公园个名称，来自于当地
近百年来称为“太平桥”之故。历史浪
搿搭处于上海县城西门外，搭江南各
地农村一样，最初也是浜河纵横，村
舍簇立。一条名叫“打铁浜”个河流蜿
蜒于此，浜浪有木桥“太平桥”，是当
地个交通要道。上海开埠后，搿一带
纳入“法租界”范围，城市化逐步加
快。进入二十世纪，城内外侪开始大
规模填河筑路。打铁浜也就填没建成
了后来个“顺昌路”（先前曾称为“桂
林山路”、“白尔路”）等，太平桥木桥
自然也就随河浜拆脱了。不过此地毕
竟地近老城厢，是长期形成个一个交
通枢纽，乃末自然个崛起成为法租界
个一大居民区搭商业中心。因太平桥
木桥垃拉此地长期来是一个大家侪
晓得个地标，搿一地域也就拨拉大家
叫作“太平桥”了。垃拉上海，像迭能
介个以桥而名个区片实际浪蛮多个，

像“八仙桥”、“打浦桥”、“南阳桥”、“枫林桥”咾
啥侪属搿种情况。

其实“太平桥”颇有自己个地域特色。一是
人口大量聚集，一批石库门里弄垃拉周围应运
而生，搿些里弄多以吉庆仁爱之词命名，如有
“积善里”、“受福里”、“永安里”、“承庆里”等；
二是烟杂、百货、服装鞋帽、南货、酱园、五金、
中药、典当咾啥商铺鳞次栉比，可以讲百业咸
集，购物极为便利；三是自西门路（自忠路）朝
北个顺昌路两侧人行道浪，食摊紧联，形成两
行颇为热闹个小食街，摊中以油豆腐细粉汤、
大肠肺头汤、鸡粥、牛肉面、小馄饨、白切羊肉、
白切猪头肉等最有风味，“太平桥”小吃之闻
名，据说连十六铺、曹家渡等远地个饕餮客侪
会专程赶来逛食；四是在西门路（自忠路）南个
西侧，!"!.年，法租界垃拉此首辟了嵌入式室
内菜市场，整天供应各色各样个家禽、蔬菜，每
日搿搭人声鼎沸，当时所在马路也就因此而以
“菜市路”拉上海著称；五是在西门路北个西
侧，,"$/年“月光大戏院”破土而出，两年后，改
名为“亚蒙大戏院”，专映电影。,"0"年后改建
舞台，先后改名为“大同戏院”、“大庆剧场”，以
演戏曲为主，当时由六龄童、七龄童主演个绍
剧《孙悟空三打白骨精》就是垃拉搿搭演出而
轰动上海个。

从抗战胜利以后，其兴盛繁荣热闹之状，
一直延续到了本世纪初。直至“新天地”大规模
开发，乃末大刀阔斧个一一抹去。于今想要追
寻“太平桥”往昔个市井风貌，只有借助有关个
旧照旧像了。好在“太平桥”之名，依托于迭个
“太平桥公园”，依然留存于上海，并让人垃拉
怀旧当中生出种种历史遐想。

! ! ! !路过复兴中路明园高级住
宅区个辰光，我就交关牵记老底
子 ,1-,弄个老邻舍。

迭个弄堂搿个辰光是中心
城区个中档住宅区，我读高小
到高中个辰光，阿拉一家门住
拉埃面。住拉里向个人，有教
师、职员、中小工商业主、牧师
等。我觉着搿条弄堂里个风气
比较好，从来呒没听见过夫妻
反目、邻里纠纷咾啥个，吵相
骂、打相打咾啥愈加呒没听见、
看见过。人告人之间侪是和和
气气个，呒没嫌贫爱富、趋炎附
势咾啥个势利相。阿拉住拉 $-

号个底层，人多房间小，光线又
老暗个，只要天气好一眼，我就
垃拉弄堂里做功课。弄堂里个
爷叔阿姨看见我读书用功，老
看得起我个。

0-号里有一个退休个陆老
师，老早子是留美学生，晓得我
想学外文，就主动个教我读英
文，勿但勿收我一分洋钿，还常
常送文具拨我，勉励我长大了
要争取做外交官。还有一个殷
大哥，周末个辰光常常约我到
伊拉屋里向听收音机里个钢琴
演奏会、德累斯顿交响乐团访
沪演出咾啥。同楼（$-号）三楼
个唐家伯伯邀我到伊屋里向做

功课、听英语广播课咾
啥；二楼个李家伯伯领
自家个小囝去中山公
园白相，总勿忘记带我一
道去。当时，阿拉屋里比较
贫困，但是大家看见我个爷
娘老实，几个小囡争气，待阿拉
侪老好个。因为家庭和睦，邻居
对阿拉又关心，让我心里觉着
老温馨个，学习告做小干部啦
啥个社会工作啦，进步老快个。
小学五年级参加全市个作文比
赛，得了三等奖，初中辰光数学
竞赛得过几次奖。初中毕业后
考上了大家侪老羡慕个大学预
科。后来阿拉搬走了，我进大学
以后忙得勿得了，就不大去
,1-,弄白相。

再后来，就是“文化大革
命”，大家日脚侪勿大好过，呒
没心思看老邻居，辰光一长，就
失去了联系。现在，我已经七十
岁快了，想起往事，总忘记勿脱
,1-,弄个人搭事体。我觉着，我
垃拉 ,1-, 弄度过了人生中老
重要个一段辰光，从埃歇辰光
开始，我初步形成了比较健全
个人格告阳光个心态。

,1-,弄个事体搭人，我永
远牵记�，永远感谢�！

沪语趣谈 沪语姓氏读音趣谈 文 ! 唐位位

! ! ! !每个礼拜四上半
日 ,-点钟，上海人民
广 播 电 台 23,,".4

53".61播出个上
海话节目《谈天
说地阿富根》，将
用上海话播读今
朝“上海闲话”版
面刊登个各栏目
文章，敬请收听。

! ! ! !嵘嵘垃拉节头节脑个辰光，单
位里忙得头头转，伊个顶头上司姓
龚，今朝帮伊写发言稿，改了一稿又
一稿。总算改好了，辰光也勿早了。
回到屋里，老公问嵘嵘：“嵘嵘，侬垃
拉单位里做啥啦？”
“我拉帮阿拉单位个‘老公’写

稿子呀。”
“�单位里个‘老公’？弄到介晏

还送侬回来？”
听听老公口气勿对，嵘嵘拎清

了，立时三刻解释：“老公，我讲个是龚
老师呀，伊搿两天烦煞脱了，我写好一稿

退一稿，横改竖改。我呒没叫伊龚老师，
就叫伊老龚！”“哈哈，侬搿只小戆大！上
海闲话讲勿来末覅讲，应该是‘老龚
【789:%】’，滑稽演员龚伯康个‘龚’！上来
就叫人家‘老公’，要出人性命个呀！那
自家老公今朝差眼拨侬气得吐血！”
“还好阿拉老公做事体有清头，听

得懂，否则，弄勿好要离婚来。”
“嘘———老婆，侬跟我发音———

龚【789:%】———老龚———……下趟覅
读错啊！”……

故事中“龚”姓个读音快要失传
了。普通话字典上只有一个音：

【%9:%】，而沪语发音应该是【789:%】。
依据是《唐韵》：“俱容切”，《集韵》：
“居容切”。

像“龚”搿能小上海侪勿会读个
姓还有勿少。举三例为证：

,6“岳飞”的“岳”，勿读“月”，读
音同沪语“鹤”；

;6“奚美娟”的“奚”，勿读“西”，读
音同沪语“夷”；

$6“颜真卿”的“颜”，勿读“严”，
读音同沪语“眼”。

沪人爱沪语，就从抢救濒临失
传个姓氏读音做起�。

弄堂茄山河

喇叭里向个阿富根 文 ! 黄顺福

老里八早

牵记老邻舍 文 ! 潘庆云

邻舍道里凑铜钿 文 ! 陈安平

